ინდივიდუალური დაცვის საშუალებების გამოყენება დეზინფექციის პროცესში

დეზინფექციის ჩატარების დროს სადეზინფექციო სივრცე (მაგ. აეროპორტის შენობა და თვითმფრინავის ბორტი, ავტომობილი, ნებისმიერი სხვა შენობა) თავისუფალი უნდა იყოს ყველა იმ პირისგან, რომლებიც დაკავშირებული არ არიან დეზინფექციის პროცედურასთან.
დეზინფექციის ჩატარების დროს პერსონალი აღჭურვილიუნდა იყოს ინდივიდუალური დაცვის საშუალებებით:
1. სქელი საყოფაცხოვრებო ხელთათმანი- მაგ., სამზარეულოს ხელთათმანი;
2. ინდივიდუალური დაცვის სათვალე, ან სახის დამცავი ფარი;
3. ნიღაბი (სპეციალური რესპირატორი საჭიროა იმ შემთხვევაში, როცა სადეზინფექციო საშუალებების შემადგენლობა მოითხოვს ამას, რაზეც მითითებული იქნება ინსტრუქციაში);
4. წყალგაუმტარი წინსაფარი.
სადეზინფექციო ხსნარის მომზადება (განზავება) ხდება უშუალოდ დამუშავების წინ თანმხლები ინსტრუქციის შესაბამისად.
დეზინფექციის პროცესის დამთავრების შემდეგ ნარჩენი განზავებული ხსნარი უნდა გადაიღვაროს., ხოლო მრავალჯერადი გამოყენების ინდივიდუალური დაცვის საშუალებები გაირეცხოს, გაშრეს და შენახულ იქნეს სპეციალურად ამ მიზნისთვის  გამოყოფილ ადგილას, სადაც ასევე განთავსდება განუზავებელი საშუალებები ქარხნულ ტარაში, ან შესაბამისად მარკირებულ ისეთ ჭურჭელში, რომლის იდენტიფიცირება შესაძლებელია ადვილად. ეს სივრცე/ადგილი უნდა იკეტებოდეს და ხელმიუწვდომელი უნდა იყოს გარეშე პირებისთვის.

